
কৃষ্ণ  যজুর্বেদীয  তৈত্তিরীয  সংহিতাযা -
ঞ্চতুর্থকাণ্ডে  তৃতীযঃ  প্রশ্নঃ  – চিতিবর্ণনং

ও -ন্নমঃ  পরমাত্মনে , শ্রী  মহাগণপতযে  নমঃ ,
শ্রী  গুরুভ্যো  নমঃ  ।  হ॒রিঃ॒  ওম্  ॥

অ॒পা -ন্ত্বেম᳚ন্ -থ্সাদযাম্য॒পা -ন্ত্বোদ্ম᳚ন্ -
থ্সাদযাম্য॒পা -ন্ত্বা॒  ভস্ম᳚ন্ -থ্সাদযাম্য॒পা -
ন্ত্বা॒  জ্যোতি॑ষি  সাদযাম্য॒পা -ন্ত্বা -ঽয॑নে
সাদযাম্যর্ণ॒বে  সদ॑নে  সীদ  সমু॒দ্রে  সদ॑নে  সীদ
সলি॒লে  সদ॑নে  সীদা॒পা -ঙ্ক্ষযে॑  সীদা॒পাগ্ ম্
সধি॑ষি  সীদা॒পা -ন্ত্বা॒  সদ॑নে  সাদযাম্য॒পা -
ন্ত্বা॑  স॒ধস্থে॑  সাদযাম্য॒পা -ন্ত্বা॒  পুরী॑ষে
সাদযাম্য॒পা -ন্ত্বা॒  যোনৌ॑  সাদযাম্য॒পা -ন্ত্বা॒
পাথ॑সি  সাদযামি  গায॒ত্রী  ছন্দ॑ -স্ত্রি॒ষ্টু -
প্ছন্দো॒  জগ॑তী॒  ছন্দো॑ -ঽনু॒ষ্টু -প্ছন্দঃ॑
প॒ঙ্ক্তিশ্ছন্দঃ॑  ॥  1 ॥
(যোনৌ॒  – পঞ্চ॑দশ  চ ) (অ . 1)

অ॒য -ম্পু॒রো  ভুব॒স্তস্য॑  প্রা॒ণো  ভৌ॑বায॒নো
ব॑স॒ন্তঃ  প্রা॑ণায॒নো  গা॑য॒ত্রী  বা॑স॒ন্তী
গা॑যত্রি॒যৈ  গা॑য॒ত্র -ঙ্গা॑য॒ত্রাদু॑পা॒গ্ ম্॒
শুরু॑পা॒গ্ ম্॒  শোস্ত্রি॒বৃ -ত্ত্রি॒বৃতো॑
রথন্ত॒রগ্ ম্  র॑থন্ত॒রা -দ্বসি॑ষ্ঠ॒  ঋষিঃ॑
প্র॒জাপ॑তি  গৃহীতযা॒  ত্বযা᳚  প্রা॒ণ -ঙ্গৃ॑হ্ণামি
প্র॒জাভ্যো॒ -ঽয -ন্দ॑ক্ষি॒ণা  বি॒শ্বক॑র্মা॒
তস্য॒  মনো॑  বৈশ্বকর্ম॒ণ -ঙ্গ্রী॒ষ্মো
মা॑ন॒সস্ত্রি॒ষ্টুগ্গ্রৈ॒ষ্মী  ত্রি॒ষ্টুভ॑
ঐ॒ডমৈ॒ডা -দ॑ন্তর্যা॒মো᳚  ঽন্তর্যা॒মা -
ত্প॑ঞ্চদ॒শঃ  প॑ঞ্চদ॒শা -দ্বৃ॒হ -দ্বৃ॑হ॒তো
ভ॒রদ্বা॑জ॒  ঋষিঃ॑  প্র॒জাপ॑তি  গৃহীতযা॒  ত্বযা॒
মনো॑  [ত্বযা॒  মনঃ॑ , গৃ॒হ্ণা॒মি॒  প্র॒জাভ্যো॒ -ঽয -] 2



গৃহ্ণামি  প্র॒জাভ্যো॒ -ঽয -ম্প॒শ্চা -
দ্বি॒শ্বব্য॑চা॒স্তস্য॒  চক্ষু॑র্বৈশ্বব্যচ॒সং -
বঁ॒র্॒ষাণি॑  চাক্ষু॒ষাণি॒  জগ॑তী  বা॒র্॒ষী
জগ॑ত্যা॒  ঋক্ষ॑ম॒মৃক্ষ॑মাচ্ছু॒ক্র -শ্শু॒ক্রা -
থ্স॑প্তদ॒শ -স্স॑প্তদ॒শা -দ্বৈ॑রূ॒পং -বৈঁ॑রূ॒পা -
দ্বি॒শ্বামি॑ত্র॒  ঋষিঃ॑  প্র॒জাপ॑তি  গৃহীতযা॒
ত্বযা॒  চক্ষু॑র্গৃহ্ণামি  প্র॒জাভ্য॑
ই॒দমু॑ত্ত॒রা -থ্সুব॒স্তস্য॒  শ্রোত্রগ্ ম্॑
সৌ॒বগ্ ম্  শ॒রচ্ছ্রৌ॒ত্র্য॑নু॒ষ্টুপ্ -
ছা॑র॒দ্য॑নু॒ষ্টুভ॑ -স্স্বা॒রগ্গ্ 
স্বা॒রান্ম॒ন্থী  ম॒ন্থিন॑  একবি॒গ্ ম্॒শ
এ॑কবি॒গ্ ম্॒শা -দ্বৈ॑রা॒জং -
বৈঁ॑রা॒জাজ্জ॒মদ॑গ্নি॒র্॒  ঋষিঃ॑  প্র॒জাপ॑তি
গৃহীতযা॒  [গৃহীতযা , ত্বযা॒ ] 3

ত্বযা॒  শ্রোত্র॑ -ঙ্গৃহ্ণামি  প্র॒জাভ্য॑
ই॒যমু॒পরি॑  ম॒তিস্তস্যৈ॒  বাম্মা॒তী  হে॑ম॒ন্তো
বা᳚চ্যায॒নঃ  প॒ঙ্ক্তির্ হৈ॑ম॒ন্তী  প॒ক্ত্যৈ -
ন্নি॒ধন॑বন্নি॒ধন॑বত  আগ্রয॒ণ  আ᳚গ্রয॒ণা -
ত্ত্রি॑ণবত্রযস্ত্রি॒গ্ ম্॒শৌ
ত্রি॑ণবত্রযস্ত্রি॒গ্ ম্॒শাভ্যাগ্ ম্॑
শাক্বররৈব॒তে  শা᳚ক্বররৈব॒তাভ্যাং᳚ -
বিঁ॒শ্বক॒র্মর্ ষিঃ॑  প্র॒জাপ॑তি  গৃহীতযা॒
ত্বযা॒  বাচ॑ -ঙ্গৃহ্ণামি  প্র॒জাভ্যঃ॑  ॥  4 ॥
(ত্বযা॒  মনো॑ -জ॒মদ॑গ্নি॒র্॒ঋষিঃ॑
প্র॒জাপ॑তিগৃহীতযা -ত্রি॒গ্ ম্॒শচ্চ॑ ) (অ . 2)

প্রাচী॑  দি॒শাং -বঁ॑স॒ন্ত
ঋ॑তূ॒নাম॒গ্নির্দে॒বতা॒  ব্রহ্ম॒  দ্রবি॑ণ -
ন্ত্রি॒বৃ -থ্স্তোম॒ -স্স  উ॑  পঞ্চদ॒শব॑র্তনি॒ -
স্ত্র্যবি॒র্বযঃ॑  কৃ॒তমযা॑না -ম্পুরোবা॒তো  বাত॒ -
স্সান॑গ॒  ঋষি॑র্দক্ষি॒ণা  দি॒শা -ঙ্গ্রী॒ষ্ম
ঋ॑তূ॒নামিন্দ্রো॑  দে॒বতা᳚  ক্ষ॒ত্র -ন্দ্রবি॑ণ -
ম্পঞ্চদ॒শ -স্স্তোম॒ -স্স  উ॑  সপ্তদ॒শ  ব॑র্তনি -
র্দি॑ত্য॒বাড্ -বয॒স্ত্রেতা -ঽযা॑না -
ন্দক্ষিণাদ্বা॒তো  বাত॑ -স্সনা॒তন॒  ঋষিঃ॑
প্র॒তীচী॑  দি॒শাং -বঁ॒র্॒ষা  ঋ॑তূ॒নাং -বিঁশ্বে॑
দে॒বা  দে॒বতা॒  বি - [দে॒বতা॒  বিট্ , দ্রবি॑ণগ্ ম্ ] 5

-ড্দ্রবি॑ণগ্ ম্  সপ্তদ॒শ  স্তোম॒ -স্স  উ॑  বেকবি॒গ্ 
ম্॒  শব॑র্তনি -স্ত্রিব॒থ্সো  বযো᳚  দ্বাপ॒রো -ঽযা॑না



-ম্পশ্চাদ্বা॒তো  বাতো॑ -ঽহ॒ভূন॒  ঋষি॒রুদী॑চী
দি॒শাগ্ ম্  শ॒রদ্ -ঋ॑তূ॒না -ম্মি॒ত্রাবরু॑ণৌ
দে॒বতা॑  পু॒ষ্ট -ন্দ্রবি॑ণমেকবি॒গ্ ম্॒শ -
স্স্তোম॒ -স্স  উ॑  ত্রিণ॒বব॑র্তনি -স্তুর্য॒বা -
ড্বয॑  আস্ক॒ন্দো  ঽযা॑নামুত্তরা -দ্বা॒তো  বাতঃ॑
প্র॒ত্ন  ঋষি॑রূ॒র্ধ্বা  দি॒শাগ্ ম্
হে॑মন্তশিশি॒রাবৃ॑তূ॒না -
ম্বৃহ॒স্পতি॑র্দে॒বতা॒  বর্চো॒  দ্রবি॑ণ -
ন্ত্রিণ॒ব  স্তোম॒ -স্স  উ॑  ত্রযস্ত্রি॒গ্ 
ম্॒শব॑র্তনিঃ  পষ্ঠ॒বাদ্বযো॑  ঽভি॒ভূরযা॑নাং -
বিঁষ্বগ্বা॒তো  বাত॑ -স্সুপ॒র্ণ  ঋষিঃ॑  পি॒তরঃ॑
পিতাম॒হাঃ  পরে -ঽব॑রে॒  তে  নঃ॑  পান্তু॒  তে  নো॑ -
ঽবন্ত্ব॒স্মি -ন্ব্রহ্ম॑ন্ন॒স্মিন্  ক্ষ॒ত্রে᳚ -
ঽস্যা -মা॒শিষ্য॒স্যা -ম্পু॑রো॒ধাযা॑ম॒স্মিন্
কর্ম॑ন্ন॒স্যা -ন্দে॒বহূ᳚ত্যাম্  ॥  6 ॥
(বিট্  – প॑ষ্ঠ॒বা -দ্বযো॒  – ঽষ্টাবিগ্ ম্॑শতিশ্চ )
(অ . 3)

ধ্রু॒বক্ষি॑তি  -র্ধ্রু॒বযো॑নি -র্ধ্রু॒বা -ঽসি॑
ধ্রু॒বাং -যোঁনি॒মা  সী॑দ  সা॒দ্ধ্যা  ।  উখ্য॑স্য
কে॒তু -ম্প্র॑থ॒ম -ম্পু॒রস্তা॑দ॒শ্বিনা᳚ -
ঽদ্ধ্ব॒র্যূ  সা॑দযতামি॒হ  ত্বা᳚  ॥  স্বে  দক্ষে॒
দক্ষ॑পিতে॒হ  সী॑দ  দেব॒ত্রা  পৃ॑থি॒বী  বৃ॑হ॒তী
ররা॑ণা  ।  স্বা॒স॒স্থা  ত॒নুবা॒  সং -বিঁ॑শস্ব
পি॒তেবৈ॑ধি  সূ॒নব॒  আ  সু॒শেবা॒ -
ঽশ্বিনা᳚দ্ধ্ব॒র্যূ  সা॑দযতামি॒হ  ত্বা᳚  ॥
কু॒লা॒যিনী॒  বসু॑মতী  বযো॒ধা  র॒যি -ন্নো॑  বর্ধ
বহু॒লগ্ ম্  সু॒বীর᳚ম্  ।  7

অপাম॑তি -ন্দুর্ম॒তি -ম্বাধ॑মানা  রা॒যস্পোষে॑
য॒জ্ঞপ॑তিমা॒ভজ॑ন্তী॒  সুব॑র্ধেহি॒  যজ॑মানায॒
পোষ॑ম॒শ্বিনা᳚ -ঽদ্ধ্ব॒র্যূ  সা॑দযতামি॒হ  ত্বা᳚  ॥
অ॒গ্নেঃ  পুরী॑ষমসি  দেব॒যানী॒  তা -ন্ত্বা॒  বিশ্বে॑
অ॒ভি  গৃ॑ণন্তু  দে॒বাঃ  ।  স্তোম॑পৃষ্ঠা  ঘৃ॒তব॑তী॒হ
সী॑দ  প্র॒জাব॑দ॒স্মে  দ্রবি॒ণা
ঽঽয॑জস্বা॒শ্বিনা᳚  ঽদ্ধ্ব॒র্যূ  সা॑দযতামি॒হ
ত্বা᳚  ॥  দি॒বো  মূ॒র্ধা -ঽসি॑  পৃথি॒ব্যা
নাভি॑র্বি॒ষ্টম্ভ॑নী  দি॒শামধি॑পত্নী॒
ভুব॑নানাম্  ।  8



ঊ॒র্মির্দ্র॒ফ্সো  অ॒পাম॑সি  বি॒শ্বক॑র্মা  ত॒
ঋষি॑র॒শ্বিনা᳚ -ঽদ্ধ্ব॒র্যূ  সা॑দযতামি॒হ  ত্বা᳚  ॥
স॒জূর্ -ঋ॒তুভি॑ -স্স॒জূর্বি॒ধাভি॑ -
স্স॒জূর্বসু॑ভি -স্স॒জূ  রু॒দ্রৈ -
স্স॒জূরা॑দি॒ত্যৈ -স্স॒জূর্বিশ্বৈ᳚র্দে॒বৈ -
স্স॒জূর্দে॒বৈ -স্স॒জূর্দে॒বৈর্ব॑যো -
না॒ধৈর॒গ্নযে᳚  ত্বা  বৈশ্বান॒রাযা॒শ্বিনা᳚ -
ঽদ্ধ্ব॒র্যূ  সা॑দযতামি॒হ  ত্বা᳚  ॥  প্রা॒ণ -ম্মে॑
পাহ্যপা॒ন -ম্মে॑  পাহি  ব্যা॒ন -ম্মে॑  পাহি॒
চক্ষু॑র্ম  উ॒র্ব্যা  বি  ভা॑হি॒  শ্রোত্র॑ -ম্মে
শ্লোকযা॒প -স্পি॒ন্বৌষ॑ধীর্জিন্ব  দ্বি॒পা -
ত্পা॑হি॒  চতু॑ষ্পাদব  দি॒বো  বৃষ্টি॒মের॑য  ॥  9 ॥
(সু॒বীরং॒  – ভুব॑নানা  – মু॒র্ব্যা  – স॒প্তদ॑শ  চ ) (
অ . 4)

ত্র্যবি॒র্বয॑স্ত্রি॒ষ্টু -প্ছন্দো॑  দিত্য॒বা -
ড্বযো॑  বি॒রাট্  ছন্দঃ॒  পঞ্চা॑বি॒র্বযো॑
গায॒ত্রী  ছন্দ॑স্ত্রিব॒থ্সো  বয॑  উ॒ষ্ণিহা॒
ছন্দ॑  স্তুর্য॒বা -ড্বযো॑ -ঽনু॒ষ্টু -প্ছন্দঃ॑
পষ্ঠ॒বা -দ্বযো॑  বৃহ॒তী  ছন্দ॑  উ॒ক্ষা  বয॑ -
স্স॒তোবৃ॑হতী॒  ছন্দ॑  ঋষ॒ভো  বযঃ॑  ক॒কুচ্ছন্দো॑
ধে॒নুর্বযো॒  জগ॑তী॒  ছন্দো॑ -ঽন॒ড্বান্ . বযঃ॑
প॒ঙ্ক্তি  শ্ছন্দো॑  ব॒স্তো  বযো॑  বিব॒ল -ঞ্ছন্দো॑
বৃ॒ষ্ণির্বযো॑  বিশা॒ল -ঞ্ছন্দঃ॒  পুরু॑ষো॒  বয॑
স্ত॒ন্দ্র -ঞ্ছন্দো᳚  ব্যা॒ঘ্রো  বযো -ঽনা॑ধৃষ্ট॒ -
ঞ্ছন্দ॑ -স্সি॒গ্ ম্॒হো  বয॑  শ্ছ॒দি  শ্ছন্দো॑
বিষ্ট॒ভোং -বঁযো -ঽধি॑পতি॒  শ্ছন্দঃ॑ , ক্ষ॒ত্রং -
বঁযো॒  ময॑ন্দ॒ -ঞ্ছন্দো॑  বি॒শ্বক॑র্মা॒  বযঃ॑
পরমে॒ষ্ঠী  ছন্দো॑  মূ॒র্ধা  বযঃ॑  প্র॒জাপ॑তি॒
শ্ছন্দঃ॑  ॥  10 ॥
(পুরু॑ষো॒  বযঃ॒  – ষ -ড্বিগ্ ম্॑শতিশ্চ ) (অ . 5)

ইন্দ্রা᳚গ্নী॒  অব্য॑থমানা॒মিষ্ট॑কা -ন্দৃগ্ 
ম্হতং -যুঁ॒বম্  ।  পৃ॒ষ্ঠেন॒  দ্যাবা॑পৃথি॒বী
অ॒ন্তরি॑ক্ষ -ঞ্চ॒  বি  বা॑ধতাম্  ॥  বি॒শ্বক॑র্মা
ত্বা  সাদযত্ব॒ন্তরি॑ক্ষস্য  পৃ॒ষ্ঠে
ব্যচ॑স্বতী॒ -ম্প্রথ॑স্বতী॒ -ম্ভাস্ব॑তীগ্ ম্
সূরি॒মতী॒মা  যা  দ্যা -ম্ভাস্যা
পৃ॑থি॒বীমোর্ব॑ন্তরি॑ক্ষ -ম॒ন্তরি॑ক্ষং -
যঁচ্ছা॒ন্তরি॑ক্ষ -ন্দৃগ্ ম্হা॒ন্তরি॑ক্ষ॒ -ম্মা
হিগ্ ম্॑সী॒  র্বিশ্ব॑স্মৈ  প্রা॒ণাযা॑পা॒নায॑



ব্যা॒নাযো॑দা॒নায॑  প্রতি॒ষ্ঠাযৈ॑  চ॒রিত্রা॑য
বা॒যুস্ত্বা॒ -ঽভি  পা॑তু  ম॒হ্যা  স্ব॒স্ত্যা
ছ॒র্দিষা॒  [ছ॒র্দিষা᳚ , শন্ত॑মেন॒  তযা॑ ] 11

শন্ত॑মেন॒  তযা॑  দে॒ব॑তযা -ঽঙ্গির॒স্ব -দ্ধ্রু॒বা
সী॑দ  ॥  রাজ্ঞ্য॑সি॒  প্রাচী॒  দিগ্ -বি॒রাড॑সি
দক্ষি॒ণা  দি -খ্স॒ম্রাড॑সি  প্র॒তীচী॒  দিখ্ -
স্ব॒রাড॒স্যুদী॑চী॒  দিগধি॑পত্ন্যসি  বৃহ॒তী
দিগাযু॑র্মে  পাহি  প্রা॒ণ -ম্মে॑  পাহ্যপা॒ন -ম্মে॑
পাহি  ব্যা॒ন -ম্মে॑  পাহি॒  চক্ষু॑র্মে  পাহি॒
শ্রোত্র॑ -ম্মে  পাহি॒  মনো॑  মে  জিন্ব॒  বাচ॑ -ম্মে
পিন্বা॒  ঽঽত্মান॑ -ম্মে  পাহি॒  জ্যোতি॑র্মে  যচ্ছ  ॥
12 ॥
(ছ॒র্দিষা॑  – পিন্ব॒  – ষট্চ॑ ) (অ . 6)

মা  ছন্দঃ॑  প্র॒মা  ছন্দঃ॑  প্রতি॒মা  ছন্দো᳚ -
ঽস্রী॒বি  শ্ছন্দঃ॑  প॒ঙ্ক্তি  শ্ছন্দ॑  উ॒ষ্ণিহা॒
ছন্দো॑  বৃহ॒তী  ছন্দো॑ -ঽনু॒ষ্টু -প্ছন্দো॑  বি॒রাট্
ছন্দো॑  গায॒ত্রী  ছন্দ॑ -স্ত্রি॒ষ্টু -প্ছন্দো॒
জগ॑তী॒  ছন্দঃ॑  পৃথি॒বী  ছন্দো॒  ঽন্তরি॑ক্ষ॒ -
ঞ্ছন্দো॒  দ্যৌ  শ্ছন্দ॒ -স্সমা॒  শ্ছন্দো॒
নক্ষ॑ত্রাণি॒  ছন্দো॒  মন॒  শ্ছন্দো॒  বাক্  ছন্দঃ॑
কৃ॒ষি  শ্ছন্দো॒  হির॑ণ্য॒ -ঞ্ছন্দো॒  গৌ  শ্ছন্দো॒
ঽজা  ছন্দো  ঽশ্ব॒  শ্ছন্দঃ॑  ॥  অ॒গ্নির্দে॒বতা॒  [
অ॒গ্নির্দে॒বতা᳚ , বাতো॑  দে॒বতা॒ ] 13

বাতো॑  দে॒বতা॒  সূর্যো॑  দে॒বতা॑  চ॒ন্দ্রমা॑
দে॒বতা॒  বস॑বো  দে॒বতা॑  রু॒দ্রা  দে॒বতা॑
ঽঽদি॒ত্যা  দে॒বতা॒  বিশ্বে॑  দে॒বা  দে॒বতা॑
ম॒রুতো॑  দে॒বতা॒  বৃহ॒স্পতি॑  র্দে॒বতেন্দ্রো॑
দে॒বতা॒  বরু॑ণো  দে॒বতা॑  মূ॒র্ধা -ঽসি॒  রা -
ড্ধ্রু॒বা -ঽসি॑  ধ॒রুণা॑  য॒ন্ত্র্য॑সি॒
যমি॑ত্রী॒ষে  ত্বো॒র্জে  ত্বা॑  কৃ॒ষ্যৈ  ত্বা॒
ক্ষেমা॑য  ত্বা॒  যন্ত্রী॒  রা -ড্ধ্রু॒বা -ঽসি॒
ধর॑ণী  ধ॒র্ত্র্য॑সি॒  ধরি॒ত্র্যাযু॑ষে  ত্বা॒
বর্চ॑সে॒  ত্বৌজ॑সে  ত্বা॒  বলা॑য  ত্বা  ॥  14 ॥
(দে॒বতা  – ঽঽযু॑ষে  ত্বা॒  – ষট্  চ॑  ) (অ . 7)

আ॒শুস্ত্রি॒বৃ -দ্ভা॒ন্তঃ  প॑ঞ্চদ॒শো  ব্যো॑ম
সপ্তদ॒শঃ  প্রতূ᳚র্তিরষ্টাদ॒শ  স্তপো॑  নবদ॒শো॑
ঽভিব॒র্ত -স্স॑বি॒গ্ ম্॒শো  ধ॒রুণ॑  একবি॒গ্ ম্॒শো



বর্চো᳚  দ্বাবি॒গ্ ম্॒শ -স্স॒ম্ভর॑ণস্ত্রযোবি॒গ্ 
ম্॒শো  যোনি॑শ্চতুর্বি॒গ্ ম্॒শো  গর্ভাঃ᳚
পঞ্চবি॒গ্ ম্॒শ  ওজ॑স্ত্রিণ॒বঃ  ক্রতু॑রেকত্রি॒গ্ 
ম্॒শঃ  প্র॑তি॒ষ্ঠা  ত্র॑যস্ত্রি॒গ্ ম্॒শো
ব্র॒দ্ধ্নস্য॑  বি॒ষ্টপ॑ -ঞ্চতুস্ত্রি॒গ্ ম্॒শো
নাক॑ -ষ্ষট্ত্রি॒গ্ ম্॒শো  বি॑ব॒র্তো᳚ -
ঽষ্টাচত্বারি॒গ্ ম্॒শো  ধ॒র্ত্রশ্চ॑তুষ্টো॒মঃ  ॥
15 ॥
(আ॒শুঃ  – স॒প্তত্রিগ্ ম্॑শত্ ) (অ . 8)

অ॒গ্নের্ভা॒গো॑ -ঽসি  দী॒ক্ষাযা॒  আধি॑পত্য॒ -
ম্ব্রহ্ম॑  স্পৃ॒ত -ন্ত্রি॒বৃ -থ্স্তোম॒
ইন্দ্র॑স্য  ভা॒গো॑ -ঽসি॒  বিষ্ণো॒রাধি॑পত্য -
ঙ্ক্ষ॒ত্রগ্গ্  স্পৃ॒ত -ম্প॑ঞ্চদ॒শ -স্স্তোমো॑
নৃ॒চক্ষ॑সা -ম্ভা॒গো॑ -ঽসি  ধা॒তুরাধি॑পত্য -
ঞ্জ॒নিত্রগ্গ্॑  স্পৃ॒তগ্ ম্  স॑প্তদ॒শ -স্স্তোমো॑
মি॒ত্রস্য॑  ভা॒গো॑ -ঽসি॒  বরু॑ণ॒স্যা -ঽঽধি॑পত্য -
ন্দি॒বো  বৃ॒ষ্টির্বাতা᳚ -স্স্পৃ॒তা  এ॑কবি॒গ্ 
ম্॒শ -স্স্তোমো -ঽদি॑ত্যৈ  ভা॒গো॑ -ঽসি  পূ॒ষ্ণ
আধি॑পত্য॒মোজ॑ -স্স্পৃ॒ত -ন্ত্রি॑ণ॒ব -স্স্তোমো॒
বসূ॑না -ম্ভা॒গো॑ -ঽসি  [ ] 16

রু॒দ্রাণা॒মাধি॑পত্য॒ -ঞ্চতু॑ষ্পা -থ্স্পৃ॒ত -
ঞ্চ॑তুর্বি॒গ্ ম্॒শ -স্স্তোম॑  আদি॒ত্যানা᳚ -
ম্ভা॒গো॑ -ঽসি  ম॒রুতা॒মাধি॑পত্য॒ -ঙ্গর্ভা᳚ -
স্স্পৃ॒তাঃ  প॑ঞ্চবি॒গ্ ম্॒শ -স্স্তোমো॑  দে॒বস্য॑
সবি॒তুর্ভা॒গো॑ -ঽসি॒  বৃহ॒স্পতে॒রাধি॑পত্যগ্ ম্
স॒মীচী॒র্দিশ॑ -স্স্পৃ॒তাশ্চ॑তুষ্টো॒ম -
স্স্তোমো॒  যাবা॑না -ম্ভা॒গো᳚ -
ঽস্যযা॑বানা॒মাধি॑পত্য -ম্প্র॒জা -স্স্পৃ॒তা -
শ্চ॑তু -শ্চত্বারি॒গ্ ম্॒শ -স্স্তোম॑  ঋভূ॒ণা -
ম্ভা॒গো॑ -ঽসি॒  বিশ্বে॑ষা -ন্দে॒বানা॒মাধি॑পত্য -
ম্ভূ॒ত -ন্নিশা᳚ন্তগ্গ্  স্পৃ॒ত -
ন্ত্র॑যস্ত্রি॒গ্ ম্॒শ -স্স্তোমঃ॑  ॥  17 ॥
(বসূ॑না -ম্ভা॒গো॑ -ঽসি॒  – ষট্চ॑ত্বারিগ্ ম্শচ্চ
) (অ . 9)

এক॑যা -ঽস্তুবত  প্র॒জা  অ॑ধীযন্ত
প্র॒জাপ॑তি॒রধি॑পতিরাসী -ত্তি॒সৃভি॑রস্তুবত॒
ব্রহ্মা॑সৃজ্যত॒  ব্রহ্ম॑ণ॒স্পতি॒ -রধি॑পতিরাসী -
ত্প॒ঞ্চভি॑রস্তুবত  ভূ॒তান্য॑সৃজ্যন্ত  ভূ॒তানা॒



-ম্পতি॒রধি॑পতিরাসী -থ্স॒প্তভি॑রস্তুবত
সপ্ত॒র্॒ষযো॑ -ঽসৃজ্যন্ত  ধা॒তা -ধি॑পতিরাসী -
ন্ন॒বভি॑রস্তুবত  পি॒তরো॑ -ঽসৃজ্য॒ন্তা -
ঽদি॑তি॒রধি॑পত্ন্যাসী -দেকাদ॒শভি॑ -
রস্তুবত॒র্তবো॑ -ঽ  সৃজ্যন্তা - ঽঽর্ত॒বো -ঽধি॑পতি -
রাসী -ত্ত্রযোদ॒শভি॑ -রস্তুবত॒  মাসা॑  অসৃজ্যন্ত  সং 
বঁথ্স॒রো -ঽধি॑পতি - [-ঽধি॑পতিঃ , আ॒সী॒ -
ত্প॒ঞ্চ॒দ॒শভি॑রস্তুবত ] 18

-রাসী -ত্পঞ্চদ॒শভি॑রস্তুবত
ক্ষ॒ত্রম॑সৃজ্য॒তেন্দ্রো  ঽধি॑পতিরাসী -
থ্সপ্তদ॒শভি॑রস্তুবত  প॒শবো॑ -ঽসৃজ্যন্ত॒
বৃহ॒স্পতি॒রধি॑পতি -রাসীন্নবদ॒শভি॑ -রস্তুবত
শূদ্রা॒র্যাব॑সৃজ্যেতামহোরা॒ত্রে  অধি॑পত্নী
আস্তা॒মেক॑বিগ্ ম্  শত্যা -ঽস্তুব॒তৈক॑শফাঃ
প॒শবো॑ -ঽসৃজ্যন্ত॒  বরু॒ণো  ঽধি॑পতিরাসী॒ -
ত্ত্রযো॑বিগ্ ম্শত্যা -ঽস্তুবত  ক্ষু॒দ্রাঃ
প॒শবো॑ -ঽসৃজ্যন্ত  পূ॒ষা  ঽধি॑পতিরাসী॒ -
ত্পঞ্চ॑বিগ্ ম্শত্যা  ঽস্তুবতা -ঽঽর॒ণ্যাঃ  প॒শবো॑ -
ঽসৃজ্যন্ত  বা॒যুরধি॑পতিরাসী -থ্স॒প্তবিগ্ 
ম্॑শত্যা -ঽস্তুবত॒  দ্যাবা॑পৃথি॒বী  ব্যৈ॑ - [
দ্যাবা॑পৃথি॒বী  বি , ঈ॒তাং॒ -বঁস॑বো  রু॒দ্রা ] 19

-তাং॒ -বঁস॑বো  রু॒দ্রা  আ॑দি॒ত্যা  অনু॒  ব্যা॑য॒ -
ন্তেষা॒মাধি॑পত্যমাসী॒ -ন্নব॑বিগ্ ম্  শত্যা -
ঽস্তুবত॒  বন॒স্পত॑যো -ঽসৃজ্যন্ত॒  সোমো
ঽধি॑পতিরাসী॒ -দেক॑ত্রিগ্ ম্শতা  ঽস্তুবত  প্র॒জা
অ॑সৃজ্যন্ত॒  যাবা॑না॒ -ঞ্চাযা॑বানা॒ -ঞ্চা -
ঽঽধি॑পত্যমাসী॒ -ত্ত্রয॑স্ত্রিগ্ ম্শতা  ঽস্তুবত
ভূ॒তান্য॑শাম্য -ন্প্র॒জাপ॑তিঃ
পরমে॒ষ্ঠ্যধি॑পতিরাসীত্  ॥  20 ॥
(সং॒ বঁ॒থ্স॒রো -ঽধি॑পতি॒ - র্বি  – পঞ্চ॑ত্রিগ্ 
ম্শচ্চ ) (অ . 10)

ই॒যমে॒ব  সা  যা  প্র॑থ॒মা  ব্যৌচ্ছ॑দ॒ন্তর॒স্যা -
ঞ্চ॑রতি॒  প্রবি॑ষ্টা  ।  ব॒ধূর্জ॑জান
নব॒গজ্জনি॑ত্রী॒  ত্রয॑  এনা -ম্মহি॒মান॑ -স্সচন্তে
॥  ছন্দ॑স্বতী  উ॒ষসা॒  পেপি॑শানে  সমা॒নং -
যোঁনি॒মনু॑  স॒ঞ্চর॑ন্তী  ।  সূর্য॑পত্নী॒  বি  চ॑রতঃ
প্রজান॒তী  কে॒তু -ঙ্কৃ॑ণ্বা॒নে  অ॒জর॒  ভূরি॑রেতসা
॥  ঋ॒তস্য॒  পন্থা॒মনু॑  তি॒স্র  আ -ঽগু॒স্ত্রযো॑



ঘ॒র্মাসো॒  অনু॒  জ্যোতি॒ষা -ঽঽগুঃ॑  ।  প্র॒জামেকা॒
রক্ষ॒ত্যূর্জ॒মেকা᳚  [ ] 21

ব্র॒তমেকা॑  রক্ষতি  দেবযূ॒নাম্  ॥  চ॒তু॒ষ্টো॒মো
অ॑ভব॒দ্যা  তু॒রীযা॑  য॒জ্ঞস্য॑  প॒ক্ষাবৃ॑ষযো॒
ভব॑ন্তী  ।  গা॒য॒ত্রী -ন্ত্রি॒ষ্টুভ॒ -
ঞ্জ॑গতীমনু॒ষ্টুভ॑ -ম্বৃ॒হদ॒র্কং -যুঁ॑ঞ্জা॒না -
স্সুব॒রা -ঽভ॑রন্নি॒দম্  ॥  প॒ঞ্চভি॑র্ধা॒তা  বি
দ॑ধাবি॒দং -যঁ -ত্তাসা॒গ্॒  স্বসৄ॑রজনয॒ -
ত্পঞ্চ॑পঞ্চ  ।  তাসা॑মু  যন্তি  প্রয॒বেণ॒  পঞ্চ॒
নানা॑  রূ॒পাণি॒  ক্রত॑বো॒  বসা॑নাঃ  ॥  ত্রি॒গ্ ম্॒শ -
থ্স্বসা॑র॒  উপ॑যন্তি  নিষ্কৃ॒তগ্ ম্  স॑মা॒ন -
ঙ্কে॒তু -ম্প্র॑তিমু॒ঞ্চমা॑নাঃ  ।  22

ঋ॒তূগ্ স্ত॑ন্বতে  ক॒বযঃ॑
প্রজান॒তীর্মদ্ধ্যে॑ছন্দসঃ॒  পরি॑  যন্তি॒
ভাস্ব॑তীঃ  ॥  জ্যোতি॑ষ্মতী॒  প্রতি॑  মুঞ্চতে॒  নভো॒
রাত্রী॑  দে॒বী  সূর্য॑স্য  ব্র॒তানি॑  ।  বি
প॑শ্যন্তি  প॒শবো॒  জায॑মানা॒  নানা॑রূপা
মা॒তুর॒স্যা  উ॒পস্থে᳚  ॥  এ॒কা॒ষ্ট॒কা  তপ॑সা॒
তপ্য॑মানা  জ॒জান॒  গর্ভ॑ -ম্মহি॒মান॒মিন্দ্র᳚ম্  ।
তেন॒  দস্যূ॒ন্  ব্য॑সহন্ত  দে॒বা  হ॒ন্তা -ঽসু॑রাণা -
মভব॒চ্ছচী॑ভিঃ  ॥  অনা॑নুজামনু॒জা -ম্মাম॑কর্ত
স॒ত্যং -বঁদ॒ন্ত্যন্বি॑চ্ছ  এ॒তত্  ।  ভূ॒যাস॑ - [
ভূ॒যাস᳚ম্ , অ॒স্য॒  সু॒ম॒তৌ  যথা॑ ] 23

মস্য  সুম॒তৌ  যথা॑  যূ॒যম॒ন্যা  বো॑  অ॒ন্যামতি॒  মা
প্র  যু॑ক্ত  ॥  অভূ॒ন্মম॑  সুম॒তৌ  বি॒শ্ববে॑দা॒
আষ্ট॑  প্রতি॒ষ্ঠামবি॑দ॒দ্ধি  গা॒ধম্  ।
ভূ॒যাস॑মস্য  সুম॒তৌ  যথা॑  যূ॒যম॒ন্যা  বো॑
অ॒ন্যামতি॒  মা  প্রযু॑ক্ত  ॥  পঞ্চ॒  ব্যু॑ষ্টী॒রনু॒
পঞ্চ॒  দোহা॒  গা -ম্পঞ্চ॑নাম্নীমৃ॒তবো -ঽনু॒  পঞ্চ॑
।  পঞ্চ॒  দিশঃ॑  পঞ্চদ॒শেন॑  কৢ॒প্তা -
স্স॑মা॒নমূ᳚র্ধ্নীর॒ভি  লো॒কমেক᳚ম্  ॥  24 ॥

ঋ॒তস্য॒  গর্ভঃ॑  প্রথ॒মা  ব্যূ॒ষুষ্য॒পামেকা॑
মহি॒মান॑ -ম্বিভর্তি  ।  সূর্য॒স্যৈকা॒  চর॑তি
নিষ্কৃ॒তেষু॑  ঘ॒র্মস্যৈকা॑  সবি॒তৈকা॒ -ন্নি
য॑চ্ছতি  ॥  যা  প্র॑থ॒মা  ব্যৌচ্ছ॒ -থ্সা
ধে॒নুর॑ভবদ্য॒মে  ।  সা  নঃ॒  পয॑স্বতী
ধু॒ক্ষ্বোত্ত॑রামুত্তরা॒গ্ ম্॒  সমা᳚ম্  ॥



শু॒ক্রর্ ষ॑ভা॒  নভ॑সা॒  জ্যোতি॒ষা  ঽঽগা᳚ -
দ্বি॒শ্বরূ॑পা  শব॒লীর॒গ্নিকে॑তুঃ  ।
স॒মা॒নমর্থগ্গ্॑  স্বপ॒স্যমা॑না॒  বিভ্র॑তী
জ॒রাম॑জর  উষ॒  আ -ঽগাঃ᳚  ॥  ঋ॒তূ॒না -ম্পত্নী᳚
প্রথ॒মেযমা -ঽগা॒দহ্না᳚ -ন্নে॒ত্রী  জ॑নি॒ত্রী
প্র॒জানা᳚ম্  ।  একা॑  স॒তী  ব॑হু॒ধোষো॒
ব্যু॑চ্ছ॒স্যজী᳚র্ণা॒  ত্ব -ঞ্জ॑রযসি॒
সর্ব॑ম॒ন্যত্  ॥  25 ॥
(ঊর্জ॒মেকা᳚  – প্রতিমু॒ঞ্চমা॑না  – ভূ॒যাস॒  –
মেকং॒  – পত্ন্যে  কা॒ন্ন  বিগ্ ম্॑শ॒তিশ্চ॑ ) (অ . 11)

অগ্নে॑  জা॒তা -ন্প্রণু॑দা  ন -স্স॒পত্না॒ -
ন্প্রত্যজা॑তাঞ্জাতবেদো  নুদস্ব  ।  অ॒স্মে
দী॑দিহি  সু॒মনা॒  অহে॑ড॒ -ন্তব॑  স্যা॒গ্ ম্॒  শর্ম॑ -
ন্ত্রি॒বরূ॑থ  উ॒দ্ভিত্  ॥  সহ॑সা  জা॒তা -
ন্প্রণু॑দান -স্স॒পত্না॒ -
ন্প্রত্যজা॑তাঞ্জাতবেদো  নুদস্ব  ।  অধি॑  নো  ব্রূহি
সুমন॒স্যমা॑নো  ব॒যগ্গ্  স্যা॑ম॒  প্রণু॑দা  ন -
স্স॒পত্নান্॑  ॥  চ॒তু॒শ্চ॒ত্বা॒রি॒গ্ ম্॒শ -
স্স্তোমো॒  বর্চো॒  দ্রবি॑ণগ্ ম্  ষোড॒শ -স্স্তোম॒
ওজো॒  দ্রবি॑ণ -ম্পৃথি॒ব্যাঃ  পুরী॑ষম॒ - [পুরী॑ষমসি ,
অফ্সো॒  নাম॑  । ] 26

-স্যফ্সো॒  নাম॑  ।  এব॒  শ্ছন্দো॒  বরি॑ব॒  শ্ছন্দ॑ -
শ্শ॒ভূং  শ্ছন্দঃ॑  পরি॒ভূ  শ্ছন্দ॑  আ॒চ্ছচ্ছন্দো॒
মন॒  শ্ছন্দো॒  ব্যচ॒  শ্ছন্দ॒ -স্সিন্ধু॒  শ্ছন্দ॑ -
স্সমু॒দ্র -ঞ্ছন্দ॑ -স্সলি॒ল -ঞ্ছন্দ॑ -স্সং॒ 
যঁচ্ছন্দো॑  বি॒যচ্ছন্দো॑  বৃ॒হচ্ছন্দো॑  রথন্ত॒র -
ঞ্ছন্দো॑  নিকা॒য  শ্ছন্দো॑  বিব॒ধ  শ্ছন্দো॒  গির॒
শ্ছন্দো॒  ভ্রজ॒  শ্ছন্দ॑ -স্স॒ষ্টু -প্ছন্দো॑
ঽনু॒ষ্টু -প্ছন্দঃ॑  ক॒কুচ্ছন্দ॑
স্ত্রিক॒কুচ্ছন্দঃ॑  কা॒ব্য -ঞ্ছন্দো᳚  -ঽঙ্কু॒প -
ঞ্ছন্দঃ॑  [-ঽঙ্কু॒প -ঞ্ছন্দঃ॑ , প॒দপ॑ঙ্ক্তি॒
শ্ছন্দো॒ ] 27

প॒দপ॑ঙ্ক্তি॒  শ্ছন্দো॒  ঽক্ষর॑পঙ্ক্তি॒
শ্ছন্দো॑  বিষ্টা॒রপ॑ঙ্ক্তি॒  শ্ছন্দঃ॑ , ক্ষু॒রো
ভৃজ্বা॒ঞ্ছন্দঃ॑  প্র॒চ্ছচ্ছন্দঃ॑  প॒ক্ষ
শ্ছন্দ॒  এব॒  শ্ছন্দো॒  বরি॑ব॒  শ্ছন্দো॒  বয॒
শ্ছন্দো॑  বয॒স্কৃচ্ছন্দো॑  বিশা॒ল -ঞ্ছন্দো॒
বিষ্প॑র্ধা॒  শ্ছন্দ॑  শ্ছ॒দি  শ্ছন্দো॑  দূরোহ॒ণ -



ঞ্ছন্দ॑স্ত॒ন্দ্র -ঞ্ছন্দো᳚  ঽঙ্কা॒ঙ্ক -ঞ্ছন্দঃ॑
॥  28 ॥
(অ॒স্য॒  – ঙ্কু॒পঞ্ছন্দ॒  – স্ত্রয॑স্ত্রিগ্ 
ম্শচ্চ ) (অ . 12)

অ॒গ্নির্বৃ॒ত্রাণি॑  জঙ্ঘন -
দ্দ্রবিণ॒স্যুর্বি॑প॒ন্যযা᳚  ।  সমি॑দ্ধ -
শ্শু॒ক্র  আহু॑তঃ  ॥  ত্বগ্ ম্  সো॑মাসি॒
সত্প॑তি॒স্ত্বগ্ ম্  রাজো॒ত  বৃ॑ত্র॒হা  ।  ত্ব -
ম্ভ॒দ্রো  অ॑সি॒  ক্রতুঃ॑  ॥  ভ॒দ্রা  তে॑  অগ্নে
স্বনীক  স॒দৃঙ্গ্ঘো॒রস্য॑  স॒তো  বিষু॑ণস্য॒
চারুঃ॑  ।  ন  য -ত্তে॑  শো॒চিস্তম॑সা॒  বর॑ন্ত॒  ন
ধ্ব॒স্মান॑স্ত॒নুবি॒  রেপ॒  আ  ধুঃ॑  ॥  ভ॒দ্র -ন্তে॑
অগ্নে  সহসি॒ন্ননী॑কমুপা॒ক  আ  রো॑চতে॒  সূর্য॑স্য  ।
29

রুশ॑ -দ্দৃ॒শে  দ॑দৃশে  নক্ত॒যা  চি॒দরূ᳚ক্ষিত -
ন্দৃ॒শ  আ  রূ॒পে  অন্ন᳚ম্  ॥  সৈনা -ঽনী॑কেন
সুবি॒দত্রো॑  অ॒স্মে  যষ্টা॑  দে॒বাগ্ ম্  আয॑জিষ্ঠ -
স্স্ব॒স্তি  ।  অদ॑ব্ধো  গো॒পা  উ॒ত  নঃ॑  পর॒স্পা
অগ্নে᳚  দ্যু॒মদু॒ত  রে॒ব -দ্দি॑দীহি  ॥  স্ব॒স্তি
নো॑  দি॒বো  অ॑গ্নে  পৃথি॒ব্যা  বি॒শ্বাযু॑র্ধেহি
য॒জথা॑য  দেব  ।  য -থ্সী॒মহি॑  দিবিজাত॒  প্রশ॑স্ত॒ -
ন্তদ॒স্মাসু॒  দ্রবি॑ণ -ন্ধেহি  চি॒ত্রম্  ॥  যথা॑
হোত॒র্মনু॑ষো  [হোত॒র্মনু॑ষঃ , দে॒বতা॑তা ] 30

দে॒বতা॑তা  য॒জ্ঞেভি॑ -স্সূনো  সহসো॒  যজা॑সি  ।  এ॒বা
নো॑  অ॒দ্য  স॑ম॒না  স॑মা॒নানু॒ -শন্ন॑গ্ন  উশ॒তো
য॑ক্ষি  দে॒বান্  ॥  অ॒গ্নিমী॑ডে  পু॒রোহি॑তং -
যঁ॒জ্ঞস্য॑  দে॒বমৃ॒ত্বিজ᳚ম্  ।  হোতা॑রগ্ ম্
রত্ন॒ধাত॑মম্  ॥  বৃষা॑  সোম  দ্যু॒মাগ্ ম্  অ॑সি॒
বৃষা॑  দেব॒  বৃষ॑ব্রতঃ  ।  বৃষা॒  ধর্মা॑ণি  দধিষে  ॥
সান্ত॑পনা  ই॒দগ্ ম্  হ॒বির্মরু॑ত॒স্তজ্জু॑জুষ্টন
।  যু॒ষ্মাকো॒তী  রি॑শাদসঃ  ॥  যো  নো॒  মর্তো॑  বসবো
দুর্ হৃণা॒যুস্তি॒র -স্স॒ত্যানি॑  মরুতো॒  [মরুতঃ ,
জিঘাগ্ ম্॑সাত্  । ] 31

জিঘাগ্ ম্॑সাত্  ।  দ্রু॒হঃ  পাশ॒ -ম্প্রতি॒  স
মু॑চীষ্ট॒  তপি॑ষ্ঠেন॒  তপ॑সা  হন্তনা॒  তম্  ॥  সং॒ 
বঁ॒থ্স॒রীণা॑  ম॒রুত॑ -স্স্ব॒র্কা  উ॑রু॒ক্ষযা॒ -
স্সগ॑ণা॒  মানু॑ষেষু  ।  তে᳚ -ঽস্ম -ত্পাশা॒ -ন্প্র



মু॑ঞ্চ॒ন্ত্বগ্ ম্হ॑স -স্সান্তপ॒না  ম॑দি॒রা
মা॑দযি॒ষ্ণবঃ॑  ॥  পি॒প্রী॒হি  দে॒বাগ্ ম্  উ॑শ॒তো
য॑বিষ্ঠ  বি॒দ্বাগ্ ম্  ঋ॒তূগ্ ম্র্ -ঋ॑তুপতে  যজে॒হ  ।
যে  দৈব্যা॑  ঋ॒ত্বিজ॒স্তেভি॑রগ্নে॒  ত্বগ্ ম্
হোতৄ॑ণাম॒স্যায॑জিষ্ঠঃ  ॥  অগ্নে॒  যদ॒দ্য  বি॒শো
অ॑দ্ধ্বরস্য  হোতঃ॒  পাব॑ক  [পাব॑ক , শো॒চে॒
বেষ্ট্বগ্ ম্  হি ] 32

শোচে॒  বেষ্ট্বগ্ ম্  হি  যজ্বা᳚  ।  ঋ॒তা  য॑জাসি
মহি॒না  বি  যদ্ভূর্ হ॒ব্যা  ব॑হ  যবিষ্ঠ॒  যা  তে॑
অ॒দ্য  ॥  অ॒গ্নিনা॑  র॒যি -ম॑শ্ঞব॒ -ত্পোষ॑মে॒ব
দি॒বেদি॑বে  ।  য॒শসং॑ -বীঁ॒রব॑ত্তমম্  ॥
গ॒য॒স্ফানো॑  অমীব॒হা  ব॑সু॒বি -
ত্পু॑ষ্টি॒বর্ধ॑নঃ  ।  সু॒মি॒ত্র -স্সো॑ম  নো  ভব  ॥
গৃহ॑মেধাস॒  আ  গ॑ত॒  মরু॑তো॒  মা -ঽপ॑  ভূতন  ।
প্র॒মু॒ঞ্চন্তো॑  নো॒  অগ্ ম্হ॑সঃ  ॥
পূ॒র্বীভি॒র্॒হি  দ॑দাশি॒ম  শ॒রদ্ভি॑র্মরুতো
ব॒যম্  ।  মহো॑ভি - [মহো॑ভিঃ , চ॒র্॒ষ॒ণী॒নাম্  । ] 33

-শ্চর্ ষণী॒নাম্  ॥  প্রবু॒দ্ধ্নিযা॑  ঈরতে  বো॒
মহাগ্ ম্॑সি॒  প্রণামা॑নি  প্রযজ্যবস্তিরদ্ধ্বম্
।  স॒হ॒স্রিয॒ -ন্দম্য॑ -ম্ভা॒গমে॒ত -ঙ্গৃ॑হমে॒ধীয॑ -
ম্মরুতো  জুষদ্ধ্বম্  ॥  উপ॒  যমেতি॑  যুব॒তি -
স্সু॒দক্ষ॑ -ন্দো॒ষা  বস্তোর্॑ . হ॒বিষ্ম॑তী
ঘৃ॒তাচী᳚  ।  উপ॒  স্বৈন॑ম॒রম॑তির্ব -সূ॒যুঃ  ॥  ই॒মো
অ॑গ্নে  বী॒তত॑মানি  হ॒ব্যা  ঽজ॑স্রো  বক্ষি
দে॒বতা॑তি॒মচ্ছ॑  ।  প্রতি॑  ন  ঈগ্ ম্  সুর॒ভীণি॑
বিযন্তু  ॥  ক্রী॒ডং -বঁ॒ -শ্শর্ধো॒
মারু॑তমন॒র্বাণগ্ ম্॑  রথে॒শুভ᳚ম্  ।  34

কণ্বা॑  অ॒ভি  প্র  গা॑যত  ॥  অত্যা॑সো॒  ন  যে  ম॒রুত॒ -
স্স্বঞ্চো॑  যক্ষ॒দৃশো॒  ন  শু॒ভয॑ন্ত॒  মর্যাঃ᳚  ।  তে
হ॑র্ম্যে॒ষ্ঠা -শ্শিশ॑বো॒  ন  শু॒ভ্রা  ব॒থ্সাসো॒  ন
প্র॑ক্রী॒ডিনঃ॑  পযো॒ধাঃ  ॥  প্রৈষা॒মজ্মে॑ষু
বিথু॒রেব॑  রেজতে॒  ভূমি॒র্যামে॑ষু॒  যদ্ধ॑
যু॒ঞ্জতে॑  শু॒ভে  ।  তে  ক্রী॒ডযো॒  ধুন॑যো॒
ভ্রাজ॑দৃষ্টয -স্স্ব॒য -ম্ম॑হি॒ত্ব -ম্প॑নযন্ত॒
ধূত॑যঃ  ॥  উ॒প॒হ্ব॒রেষু॒  যদচি॑দ্ধ্বং -যঁ॒যিং -বঁয॑
ইব  মরুতঃ॒  কেন॑  [কেন॑ , চি॒ -ত্প॒থা  । ] 35



চি -ত্প॒থা  ।  শ্চোত॑ন্তি॒  কোশা॒  উপ॑  বো॒  রথে॒ষ্বা
ঘৃ॒তমু॑ক্ষতা॒  মধু॑বর্ণ॒মর্চ॑তে  ॥
অ॒গ্নিম॑গ্নি॒গ্ ম্॒  হবী॑মভি॒ -স্সদা॑  হবন্ত
বি॒শ্পতি᳚ম্  ।  হ॒ব্য॒বাহ॑ -ম্পুরুপ্রি॒যম্  ॥  তগ্ 
ম্  হি  শশ্ব॑ন্ত॒  ঈড॑তে  স্রু॒চা  দে॒ব -
ঙ্ঘৃ॑ত॒শ্চুতা᳚  ।  অ॒গ্নিগ্ ম্  হ॒ব্যায॒  বোঢ॑বে  ॥
ইন্দ্রা᳚গ্নী  রোচ॒না  দি॒ব -শ্শ্ঞথ॑দ্বৃ॒ত্র
মিন্দ্রং॑ -বোঁ  বি॒শ্বত॒স্পরীন্দ্র॒ -ন্নরো॒
বিশ্ব॑কর্মন্ . হ॒বিষা॑  বাবৃধা॒নো  বিশ্ব॑কর্মন্ .
হ॒বিষা॒  বর্ধ॑নেন  ॥  36 ॥
(সূর্য॑স্য॒  – মনু॑ষো  – মরুতঃ॒  – পাব॑ক॒  – মহো॑ভী  –
রথে॒শুভ॒  – ঙ্কেন॒  – ষড্চ॑ত্বারিগ্ ম্শচ্চ ) (অ .
13)

(অ॒পান্ত্বেম॑  – ন্ন॒য -ম্পু॒রো  ভুবঃ॒  – প্রাচী᳚  –
ধ্রু॒বক্ষি॑তি॒  – স্ত্র্যবি॒  – রিন্দ্রা᳚গ্নী॒  –
মা  ছন্দ॑  – আ॒শুস্ত্রি॒বৃ  – দ॒গ্নের্ভা॒গো᳚  –
ঽস্যেক॑  – যে॒যমে॒ব  সা  যা  – ঽগ্নে॑  জা॒তা  –
ন॒গ্নির্বৃ॒ত্রাণি॒  – ত্রযো॑দশ  )

(অ॒পান্ত্বে  – ন্দ্রা᳚গ্নী  – ই॒যমে॒ব  – দে॒বতা॑তা॒  –
ষট্ত্রিগ্ ম্॑শত্  )

(অ॒পান্ত্বেম॑ন্ , হ॒বিষা॒  বর্ধ॑নেন )

॥  হরিঃ॑  ওম্  ॥

॥  কৃষ্ণ  যজুর্বেদীয  তৈত্তিরীয  সংহিতাযা -ঞ্চতুর্থ
কাণ্ডে  তৃতীযঃ  প্রশ্ন -স্সমাপ্তঃ  ॥

